
Forslag til årsmøtet i Austevoll Arbeidarparti 2022

1.
Frå: Austevoll Arbeider parti
Tittel: Oppgradering av kartverk .

Forslag:  Austevoll kommune  set av midlar på eigen budsjett post for å setje i gang arbeid med å kvalitetsheve kart verk og rette opp digitale kartverk. 

Grunngjeving:  Det viser seg at kartverket som blir nytta av kommunen , og som også er tilgjengeleg digitalt, kan i mange tilfelle  vere direkte misvisande då mange tomtar og eigedomar har fiktive grenser  som ikkje stemmer med dei reelle eigedomsgrensene. Utfordringar i samanheng med dette kan kome  når eigedomar skal arvast, seljast, utbyggast, at rett eigar få nabovarsel når noko blir om søkt på naboeigedomar , osv.
Kommunen har begynt å setje fram krav om klargjering av eigedomsgrenser før ein får godkjent byggesøknad. Dette medfører ein del frustrasjon og  ikkje minst ekstra kostnader for eigarar, sjølv om dei har papir på ,og kan dokumentere dei rette grensene .
Det er rimeleg at myndigheitene, dvs. kommune ,fylke og kartverket tar kostnad ved å oppgradere  karta i dei områda der det er mange tomtar som har fiktive grenser i kartverket. Som eit minstekrav at eigarar i området får ein sterkt redusert pris for oppmåling. 

2.
Tittel:    Trygt heim for ungdom i Austevoll 

Forslag: Austevoll Arbeidarparti vil: 
Innføre «Trygt heim» – ordninga i Austevoll 

Grunngjeving:  I Noreg er det i dag fleire kommunar som har tilbodet “trygt heim”, som hovudsakleg handlar om at ungdom mellom 16-24 år kjem seg trygt heim om natta. “Trygt heim” er eit tilbod for ungdom i distrikta. På bussen er det plassgaranti for ungdom i denne aldersgruppa, men andre reisande kan nytte tilbodet dersom det er ledig plass. Tilbodet er allereie å finna i nabokommunane våre Bømlo, Stord, Kvinnherad og Voss, men også fleire kommunar i Sogn og Fjordane og Møre og Romsdal har denne ordninga. På skyss sine heimesider står det at trygt heim-rutene blir køyrde av lokale selskap som nyttar både bussar, vanlege taxiar og maxi-taxiar, og prisen ligg på under 50 kr.  Ifølge skyss blir det også sett opp ekstra ruter i samband med ungdomsarrangement. I Austevoll i dag er det slik at dei fleste tek enten taxi med vanleg drosjetakst, tek pirattaxi eller er avhengig av foreldre og liknande for å kome seg heim på natta. I vår kommune er det lange avstander som gjer at det kan vere veldig dyrt å komme seg heim. Dette kan gjere at ungdom vel billegare, men farlegare alternativ. Det vil også vere meir miljøvennleg at folk køyrer saman, i staden for at alle køyrer kvar sin.

· . 

Tittel:  Psykisk helsetilbod på  skulen 

Forslag : Austevoll Arbeidarparti vil at helsesøster skal vere på skulen kvar dag. 
Grunngjeving: Covid-19 pandemien har ramma dagens ungdom langt meir enn ved smitte og fysisk sjukdom. Den har vore med å bidrege til at barn og unge har kjent seg meir einsame og pågongen til avdeling for barn og unge si psykiske helse og ungdomspsykiatrisk har vore uvanleg høg. Ungdom treng hjelp til å handtere vanlege psykiske vanskar som angst, depresjon og overdreven grubling, ungdom med andre vanskar som eteforstyrringar har også auka. Skulehelsetjenesta er eit tilbod for barn og ungdom, og skal vere eit drop-in tilbod. Helsesjukepleiar er ein ressurs på skulen som elevane kan bruke til å spørje og snakke om det dei lurar på. Når helsesøster ikkje er på skulen kvar dag, er tilbodet ikkje tilstrekkeleg for elevane. Å ha helsesjukepleiar tilgjengeleg kvar dag kan gjere det enklare for elevane å droppe innom dersom dei treng nokon å snakke med. 

